
ԿԱԶՄԱԿԵՐՊՉԻ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆՇԱՆԱԿԱԼԻՑ ՄԱՍՆԱԿՑՈՒԹՅՈՒՆ ՁԵՌՔ ԲԵՐԵԼՈՒ ԵՎ  ՂԵԿԱՎԱՐ ՊԱՇՏՈՆՆԵՐ ԶԲԱՂԵՑՆԵԼՈՒ ՆՊԱՏԱԿՈՎ  ԼԻԱԶՈՐ ՄԱՐՄՆՈՒՄ ՍՏՈՒԳՈՒՄ ԱՆՑՆԵԼՈՒ ՀԱՄԱՐ  ՇԱՀՈՒՄՈՎ ԽԱՂԻ ԿԱՄ ԽԱՂԱՏԱՆ ԿԱԶՄԱԿԵՐՊՉԻ ՄԻՋՆՈՐԴՈՒԹՅԱՄԲ ԼԻԱԶՈՐ ՄԱՐՄԻՆ ՏԵՂԵԿՈՒԹՅՈՒՆՆԵՐ ԵՎ ՓԱՍՏԱԹՂԹԵՐ ՆԵՐԿԱՅԱՑՆԵԼՈՒ ԿԱՐԳԸ, ԵՎ ԴՐԱՆՑ ՁԵՎԵՐԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Շահումով խաղերի և խաղատների մասին» Հայաստանի Հանրապետության օրենքի 4.3 հոդվածի 3-րդ մասը Հայաստանի Հանրապետության կառավարությունը որոշում է.
1. Սահմանել կազմակերպչի կանոնադրական կապիտալում նշանակալից մասնակցություն ձեռք բերելու, ինչպես նաև անձին՝ ղեկավար պաշտոնում նշանակելուց հետո ստուգում անցնելու համար շահումով խաղի կամ խաղատան կազմակերպչի միջնորդությամբ լիազոր մարմին տեղեկություններ և փաստաթղթերը ներկայացնելու կարգը` համաձայն հավելված 1-ի.

2. Սահմանել անձի կամ փոխկապակցված անձանց կողմից կազմակերպչի կանոնադրական կապիտալում նշանակալից մասնակցություն ձեռք բերելու նպատակով ներկայացվող հայտարարագրի ձևը` համաձայն հավելված 2-ի.

3. Սահմանել անձին ղեկավար պաշտոնում նշանակելուց հետո ստուգում անցնելու նպատակով լիազոր մարմին ներկայացվող հայտարարագրի ձևը` համաձայն հավելված 3-ի.

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված 1

ՀՀ կառավարության 

2015 թ. 
թիվ 
 որոշման

ԿԱՐԳ

ԿԱԶՄԱԿԵՐՊՉԻ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆՇԱՆԱԿԱԼԻՑ ՄԱՍՆԱԿՑՈՒԹՅՈՒՆ ՁԵՌՔ ԲԵՐԵԼՈՒ, ՆԱԵՎ ԱՆՁԻՆ ՂԵԿԱՎԱՐ ՊԱՇՏՈՆՈՒՄ ՆՇԱՆԱԿԵԼՈՒՑ ՀԵՏՈ ՍՏՈՒԳՈՒՄ ԱՆՑՆԵԼՈՒ ՆՊԱՏԱԿՈՎ ՇԱՀՈՒՄՈՎ ԽԱՂԻ ԿԱՄ ԽԱՂԱՏԱՆ ԿԱԶՄԱԿԵՐՊՉԻ ՄԻՁՆՈՐԴՈՒԹՅԱՄԲ ԼԻԱԶՈՐ ՄԱՐՄԻՆ 

ՏԵՂԵԿՈՒԹՅՈՒՆՆԵՐ ԵՎ ՓԱՍՏԱԹՂԹԵՐ ՆԵՐԿԱՅԱՑՆԵԼՈՒ 

1. Սույն կարգով կարգավորվում են անձի կամ փոխկապակցված անձանց կողմից մեկ կամ մի քանի գործարքների հետևանքով կազմակերպչի կանոնադրական կապիտալում նշանակալից մասնակցություն ձեռք բերելու, նաև անձին՝ ղեկավար պաշտոնում նշանակվելուց հետո ստուգում անցնելու համար շահումով խաղի կամ խաղատան կազմակերպչի միջնորդությամբ լիազոր մարմին տեղեկություններ (այսուհետ՝ հայտարարագիր) և փաստաթղթեր ներկայացնելու հետ կապված հարաբերությունները.

2. Անձի կամ փոխկապակցված անձանց կողմից մեկ կամ մի քանի գործարքների հետևանքով կազմակերպչի կանոնադրական կապիտալում նշանակալից մասնակցություն ձեռք բերելու, նաև ղեկավար պաշտոնում նշանակելուց հետո ստուգում անցնելու նպատակով անձիք «Շահումով խաղերի և խաղատների մասին» Հայաստանի Հանրապետության օրենքով սահմանված ժամկետներում լիազոր մարմին են ներկայացնում համապատասխանաբա սույն որոշման հավելված 2-ով կամ հավելված 3-ով հաստատված հայտարարագրերը և սույն կարգով սահմանված անհրաժեշտ կից փաստաթղթերը։
3. Անձի կամ փոխկապակցված անձանց կողմից մեկ կամ մի քանի գործարքների հետևանքով կազմակերպչի կանոնադրական կապիտալում նշանակալից մասնակցություն ձեռք բերելու դեպքում հայտարարագրին կից ներկայցվում են նաև հայտարարագրում նշված բոլոր ֆիզիկական անձանց անձը հաստատող փաստաթղթերի պատճենները, ինչպես նաև արտասահմանում գրանցված իրավաբանական անձանց գրանցումը հավաստող պատշաճ կերպով վավերացված փաստաթղթերը:

4. Ղեկավար պաշտոնում նշանակելուց հետո ստուգում անցնելու նպատակով անձը հայտարարագրին կից լիազոր մարմին է ներկայացնում նաև ղեկավար պաշտոն զբաղեցրած անձի անձը հաստատող փաստաթղթի պատճենը և ղեկավար պաշտոնում նշանակելու համար հիմք հանդիսացած փաստաթղթի (հրաման, արձանագրություն և այլն) կազմակերպչի կողմից հաստատված պատճենը։

5. Օտարերկրյա քաղաքացիները կամ մշտական բնակություն ունեցող անձինք լիազոր մարմին են ներկայացնում առկայության դեպքում նաև իրենց քաղաքացիության պետության կամ մշտական բնակության վայրից համապատասխան մարմնի կողմից տրված և պատշաճ կերպով հաստատված՝ դիտավորությամբ կատարված հանցագործության համար դատվածություն չունենալու, կամ դատվածությունը օրենքով սահմանված կարգով հանված կամ մարված լինելու մասին տեղեկանք, ինչպես նաև համապատասխան տեղեկանք ֆինանսական, առևտրային, տնտեսական, իրավական ոլորտներում պաշտոններ զբաղեցնելու իրավունքի սահմանափակում չունենալու վերաբերյալ։
6. Օտարերկրյա կազմակերպությունները լիազոր մարմին են ներկայացնում նաև կազմակերպչի նշանակալից մասնակցություն ունեցող բաժնետեր, փայատեր կամ մասնակից կամ նրանց հետ փոխ կապակցված անձ հանդիսացող իրավաբանական անձանց նշանակալից մասնակցություն ունեցող բաժնետիրոջ, փայատիրոջ կամ մասնակցի կամ Տնօրենի վերաբերյալ սույն կարգի 4-րդ կետով նախատեսված փաստաթղթերը։

7. Հայտարարագիրը և սույն կարգով սահմանված այլ անհրաժեշտ փաստաթղթերը  կարող է ներկայացվել էլեկտրոնային համակարգի միջոցով` սույն կարգով և Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ սահմանված կարգով կամ թղթային տարբերակով: 

8. Թղթային տարբերակով հայտարարագիրը և սույն կարգով սահմանված այլ անհրաժեշտ փաստաթղթերը լիազոր մարմին են ներկայացվում առձեռն ներկայացնելու միջոցով կամ փոստային առաքմամբ:

9. Հայտարարագիրը և սույն կարգով սահմանված այլ անհրաժեշտ փաստաթղթերը լիազոր մարմին ներկայացված են համարվում առձեռն ներկայացնելու միջոցով ներկայացնելու դեպքում` լիազոր մարմնի կողմից ստացականի, իսկ փոստի միջոցով` փոստի կողմից համապատասխան անդորրագրի տրամադրման պահից։
10. Հայտարարագիրը լրացվում է հնարավորինս պարզ, հակիրճ, միանշանակ ընկալվող հայերեն լեզվով, «յունիկոդ» կոդավորմամբ տառատեսակով: 

11. Էլեկտրոնային եղանակով հայտարարագիրը և սույն կարգով սահմանված անհրաժեշտ այլ փաստաթղթերը ներկայացնելու դեպքում այն ներկայացնելու պահանջը համարվում է կատարված, եթե անձը տեղեկատվական համակարգում համացանցի միջոցով լրացնում է դիմումի համար անհրաժեշտ տեղեկատվությունը և փաստաթուղթը հաստատում է էլեկտրոնային ստորագրության միջոցով: Հայտարարագիրը և սույն կարգով սահմանված անհրաժեշտ այլ փաստաթղթերի լիազոր մարմնում մուտքագրված լինելու փաստը հավաստվում է նույն աշխատանքային օրվա ընթացքում` հետադարձ ծանուցմամբ, որը պարունակում է 12-նիշանոց ծածկագիր:
Հավելված 2

ՀՀ կառավարության 

2015 թ. 


թիվ 
 որոշման

ՁԵՎ

Կազմակերպչի կանոնադրական կապիտալում

նշանակալից մասնակցություն ձեռք բերելու հայտարարագրի

1. Կազմակերպչի տվյալներ

1) Անվանումը՝

2) Պետական գրանցման համարը

3) ՀՎՀՀ՝

4) Լիցենզիայի համարը՝

5) Գտնվելու վայրը՝
6) Գործունության իրականացման վայրը՝

7) Կապի միջոցներ

ա. Հեռախոս՝

բ. Էլ. փոստ՝

2. Մասնակցության ավելացման ձևը

1) Կազմակերպչի այլ մասնակցից / մասնակիցներից բաժնեմասի ձեռքբերում.
ա. Բաժնեմաս ձեռք բերող մասնակից (անուն և անձնագրի տվյալներ կամ անվանում և պետական գրանցման համար)

բ. Օտարող մասնակից (անուն և անձնագրի տվյալներ կամ անվանում և պետական գրանցման համար)

2) Բաժնեմասի ավելացում կազմակերպչի կանոնադրական կապիտալում նոր ներդրման արդյունքում

 ա.Ներդրող մասնակից (անուն և անձնագրի տվյալներ կամ անվանում և պետական գրանցման համար)

3) Մասնակցի բաժնեմասի ավելացում այլ մասնակիցների բաժնեմասերի՝ ընկերության կողմից հետ-գնման արդյունքում

ա. Հետգնման արդյունքում նշանակալից մասնակցություն ձեռք բերող մասնակից (անուն և անձնագրի տվյալներ կամ անվանում և պետական գրանցման համար)

բ. Բաժնեմասը ընկերությանը վաճառող մասնակից(ներ) (անուն և անձնագրի տվյալներ կամ անվանում և պետական գրանցման համար)

4) Այլ (մասնավորեցնել)

3.Ներդրման ծագման աղբյուրների մասին տեղեկություններ և հիմնավորումներ

4. Նշանակալից մասնակցություն ձեռք բերող մասնակցի իրական շահառուներ

1) Իրական շահառուները համընկնում են մասնակցի հետ (այլ շահառուներ չկան)
2) Իրական շահառուներ առկա են (տեղեկություններ վեջրիններ մասին)
ա. Անուն, ազգանուն, հայրանուն, անձնագրային տվյալներ, կամ անվանում և գրանցման համար
5. Սույն դիմումը ստորագրելով և լիազոր մարմին ներկայացնելով հայտարարում և հավաստում եմ, նշանակալից մասնակցություն ձեռք բերող բաժնետեր(եր)ը, փայատեր(եր)ը կամ մասնակից(ներ)ը կամ նրանց իրական շահառուները, կամ նրանց հետ փոխկապակցված անձինք 

1) չի հանդիսանում այնպիսի ֆիզիկական անձ, որը

ա. դիտավորությամբ կատարված հանցագործության համար ունի դատվածություն, և դատվածությունը օրենքով սահմանված կարգով հանված կամ մարված չէ.

բ. օրինական ուժի մեջ մտած դատավճռով զրկվել է ֆինանսական, առևտրային, տնտեսական, իրավական ոլորտներում պաշտոններ զբաղեցնելու իրավունքից.

գ. սնանկ է ճանաչվել և ունի չմարված (չներված) պարտավորություններ.

դ.  նախկինում պատճառ է հանդիսացել խաղատան, շահումով խաղերի կազմակերպչի կամ այլ անձի սնանկացմանը.

ե. չի ներկայացնում իր կողմից ներդրվող դրամական միջոցների ծագման աղբյուրների վերաբերյալ բավարար և ամբողջական հիմնավորումներ (փաստաթղթեր, տեղեկություններ և այլն).

զ. այնպիսի իրավաբանական անձի մասնակից է հանդիսացել, որի`շահումովխաղերի կամ խաղատան կազմակերպման լիցենզիայի գործողությունը վերջին երեք տարվա ընթացքում դադարեցվել է` որպես պատասխանատվության միջոց:

2) չի հանդիսանում այնպիսի իրավաբանական անձ

ա. որի նշանակալից մասնակցություն ունեցող բաժնետերը, փայատերը կամ մասնակիցը կամ Տնօրենը համապատասխանում է 1-ին կետում նշված ենթակետերից որևէ մեկին.

բ. որը գտնվում է սնանկացման վարույթում.

գ. որի գործունեությունը նախկինում պատճառ է հանդիսացել խաղատան, շահումով խաղերի կազմակերպչի կամ այլ անձի սնանկացմանը.

դ. որի շահումով խաղերի կամ խաղատան գործունեության կազմակերպման լիցենզիայի գործողությունը վերջին երեք տարվա ընթացքում դադարեցվել է` որպես պատասխանատվության միջոց.

ե. որը չի ներկայացնում իր կողմից ներդրվող դրամական միջոցների ծագման աղբյուրների վերաբերյալ բավարար և ամբողջական հիմնավորումներ (փաստաթղթեր, տեղեկություններ և այլն):

5. Հայտարարագրին կից ներկայացվում է հայտարարագրում նշված բոլոր ֆիզիկական անձանց անձը հաստատող փաստաթղթերի պատճենները, ինչպես նաև արտասահմանում գրանցված իրավաբանական անձանց գրանցումը հավաստող պատշաճ կերպով վավերացված փաստաթղթերը`

Հայտարարագիրը լրացնելու օր, ամիս, ամսաթիվ

Դիմումատու՝ անուն, ազգանուն, հայրանուն, անձնագրային տվյալներ, ստորագրություն

Հավելված 3

ՀՀ կառավարության 

2015 թ. 


թիվ 
 որոշման

ՁԵՎ

Անձին կազմակերպչի ղեկավար պաշտոնում նշանակելուց հետո ստուգում անցնելու

նպատակով լիազոր մարմին ներկայացվող հայտարարագրերի

1. Կազմակերպչի տվյալներ

1) Անվանումը ՝

2) Պետական գրանցման համարը

3) ՀՎՀՀ՝

4) Լիցենզիայի համարը՝

5) Գտնվելու վայրը՝
6) Գործունության իրականացման վայրը՝

7) Կապի միջոցներ

ա. Հեռախոս՝

բ. Էլ. փոստ՝

2. Կազմակերպչի ղեկավար պաշտոնում նշանակված անձի տվյալներ

1) Անունը, ազգանունը, հայրանունը
2) Անձնագրի տվյալներ (սերիա, համար, երբ և ում կողմից է տրվել)
3) Պաշտոնի անվանումը
4) Պաշտոնական գործառույթների նկարագրությունը
5) Պաշտոնում նշանակման ամսաթիվը
6) Պաշտոնում նշանակման հիմքը (հրաման, արձանագրություն, այլ)
7) Ղեկավար պաշտոնում նշանակված անձի 4x6 չափի երկու լուսանկար
3. Սույն դիմումը ստորագրելով և լիազոր մարմին ներկայացնելով հայտարարում և հավաստում եմ, որ ղեկավար պաշտոնում նշանակված անձը, չի հանդիսանում այնպիսի ֆիզիկական անձ, որը 

1) դիտավորությամբ կատարված հանցագործության համար ունի դատվածություն, և դատվածությունը օրենքով սահմանված կարգով հանված կամ մարված չէ.

2) օրինական ուժի մեջ մտած դատավճռով զրկվել է ֆինանսական, առևտրային, տնտեսական, իրավական ոլորտներում պաշտոններ զբաղեցնելու իրավունքից.

3) սնանկ է ճանաչվել և ունի չմարված (չներված) պարտավորություններ.

4) նախկինում պատճառ է հանդիսացել խաղատան, շահումով խաղերի կազմակերպչի կամ այլ անձի սնանկացմանը.

4. Հայտարարագրին կից ներկայացվում է
1) Ղեկավար պաշտոն զբաղեցրած անձի անձը հաստատող փաստաթղթի պատճենը

2) Ղեկավար պաշտոնում նշանակելու համար հիմք հանդիսացած փաստաթղթի (հրաման, արձանագրություն և այլն) կազմակերպչի կողմից հաստատված պատճենը

5. Հայտարարագիրը լրացնելու օր, ամիս, ամսաթիվ

Դիմումատու՝ անուն, ազգանուն, հայրանուն, անձնագրային տվյալներ, ստորագրություն

ՏԵՂԵԿԱՆՔ – ՀԻՄՆԱՎՈՐՈՒՄ

«Կազմակերպչի կանոնա​դրա​կան կապիտալում նշանակալից մասնակցո​ւ​թյուն ձեռք բերելու և ղեկա​վար պաշտոններ զբա​ղեց​նելու նպատակով  լիազոր մարմնում ստուգում անցնելու համար շահումով խաղի կամ խաղատան կազմակերպչի միջնորդությամբ  լիազոր մարմին տեղեկություններ և փաստաթղթեր ներկայաց​նելու կարգը և դրանց ձևը հաստատելու մասին»  Հայաստանի Հանրապետության կառավարության որոշման նախագծի 

	Իրավական ակտերի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է   «Շահումով խաղերի և խաղատների մասին»  » Հայաստանի Հանրապետության օրենքով (ՀՀ 2014թ. հունիսի 21-ի 22-ի ՀՕ 122-Ն) և ՀՀ վարչապետի 2014 թվականի դեկտեմբերի 20-ի «Շահումով խաղերի և խաղատների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Վիճակախաղերի մասին» Հայաստանի Հանրապետության օրենքում փոփո​խու​​թյուններ և լրացումներ կատարելու մասին»  Հայաստանի Հանրապետության օրենքների կիրարկումն ապահովող միջոցառումների ցանկերը  հաստատելու մասին  N  1269- Ն որոշման Հավելված 1-ի 1-ին կետով: 

«Շահումով խաղերի և խաղատների մասին» Հայաստանի Հանրապետության օրենքի 4.1-րդ, 4.2-րդ և 4.3-րդ հոդվածներով սահմանվել են շահումով խաղի կամ խաղատան կազմակերպիչների` նշանակալից մասնակցություն ունեցող բաժնետերերի, փայատերերի կամ մասնակիցների, նրանց իրական շահառուների, ղեկավար պաշտոններ զբաղեցնող անձանց և նրանց հետ փոխկապակցված անձանց հանդեպ կիրառվող, ինչպես նաև շահումով խաղի կամ խաղատան կազմակերպչի կանոնադրական կապիտալում նշանակալից մասնակցություն ձեռք բերելու, ինչպես նաև անձին՝ ղեկավար պաշտոնում նշանակելուց հետո լիազոր մարմնում ստուգում անցնելու պահանջները: 

	2.
	Ընթացիկ իրավիճակը և խնդիրները

	
	Մինչև վերը նշված փոփոխության ընդունումը կազմակերպիչների` նշանակալից մասնակցություն ունեցող բաժնետերերի, փայատերերի կամ մասնակիցների, նրանց իրական շահառուների, ղեկավար պաշտոններ զբաղեցնող անձանց և նրանց հետ փոխկապակցված անձանց հանդեպ  կիրառվող, ինչպես նաև կազմակերպչի կանոնադրական կապիտալում նշանակալից մասնակցություն ձեռք բերելու, ինչպես նաև անձին՝ ղեկավար պաշտոնում նշանակելուց հետո լիազոր մարմնում ստուգում անցնելու պահանջներ սահմանված չէին:

	3.
	Տվյալ բնագավառում իրականացվող քաղաքականությունը

	
	Շահումով խաղերի կամ խաղատանների կազմակերպման բնագավառի կարգավորման մեխանիզմների կատարելագործում:

	4.
	Կարգավորման նպատակը և բնույթը

	
	Սույն նախագծով սահմանվում են «Կազմակերպչի կանոնադրա​կան կապիտալում նշանակալից մասնակցություն ձեռք բերելու և ղեկավար պաշտոններ զբաղեց​նելու նպատակով լիազոր մարմ​նում ստուգում անցնելու համար շահումով խաղերի և խաղատների կազմակերպչի միջնորդությամբ լիազոր մար​մին տեղեկություններ և փաստա​թղթեր ներկայացնելու կարգը և դրանց ձևը:

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Շահումով խաղերի կամ խաղատանների կազմակերպման բնագավառի բնականոն գործունեության ապահովում:


ՏԵՂԵԿԱՆՔ

Իրավական ակտն ընդունելու դեպքում պետական բյուջեում

 ծախսերի և եկամուտների ավելացումների կամ նվազեցումների մասին

«Կազմակերպչի կանոնադրա​կան կապիտալում նշանակալից մասնակցություն ձեռք բերելու և ղեկավար պաշտոններ զբաղեց​նելու նպատակով լիազոր մարմ​նում ստուգում անցնելու համար շահումով խաղի կամ խաղատան կազմակերպչի միջնորդությամբ լիազոր մար​մին տեղեկություններ և փաստա​թղթեր ներկայացնելու կարգը և դրանց ձևը հաստա​տելու մասին»  Հայաստանի Հանրապետության կառավա​րության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Կազմակերպչի կանոնադրա​կան կապիտալում նշանակալից մասնակցություն ձեռք բերելու և ղեկավար պաշտոններ զբաղեց​նելու նպատակով լիազոր մարմ​նում ստուգում անցնելու համար շահումով խաղի կամ խաղատան կազմակերպչի միջնորդությամբ լիազոր մար​մին տեղեկություններ և փաստա​թղթեր ներկայացնելու կարգը և դրանց ձևը հաստա​տելու մասին» Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Կազմակերպչի կանոնա​դրա​կան կապիտալում նշանակալից մասնակցո​ւ​թյուն ձեռք բերելու և ղեկա​վար պաշտոններ զբա​ղեց​նելու նպատակով  լիազոր մարմնում ստուգում անցնելու համար շահումով խաղի կամ խաղատան կազմակերպչի միջնորդությամբ  լիազոր մարմին տեղեկություններ և փաստաթղթեր ներկայաց​նելու կարգը և դրանց ձևը հաստատելու մասին» ՀՀ կառավարության որոշման նախագծի մասին շահագրգիռ պետական կառավարման մարմինների կողմից  ներկայացված կարծիքների վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ էկոնոմիկայի  նախարարություն (18.03.2015թ. թիվ 01/18.5/1764-15)
	Դիտողություններ և առաջարկություններ չկան:
	Ընդունվել է ի գիտություն:

	ՀՀ կենտրոնական բանկ

 (18.03.2015թ. թիվ 15.1-07/000235-15)
	«Կազմակերպչի կանոնադրական կապիտալում նշանակալից մասնակցություն ձեռքբերելու և ղեկավար պաշտոններ զբաղեցնելու նպատակով լիազոր մարմնում ստուգում անցկացնելու համար շահումով խաղի կամ խաղատան կազմակերպչի միջնորդությամբ լիազոր մարմին տեղեկություններ և փաստաթղթեր ներկայացնելու կարգը և դրանց ձևը հաստատելու մասին» կարգի 5-րդ կետով պահանջվող տեղեկանքները լիազոր մարմնին ներկայացնելու վերաբերյալ, կարծում ենք անհրաժեշտ է ավելացնել «առկայության դեպքում» բառերը, քանի որ հնարավոր է իրենց երկրներում, ինչպես և Հայաստանում, նման տեղեկանքներ տրամադրող իրավասու մարմին առկա չէ
	Ընդունվել է:

Նախագծում կատարվել է համապատասխան լրացումը:


	ՀՀ արդարադատության նախարարություն 
 (02.04.2015թ. թիվ 01/14/3872-15) 
	   1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:





2. Նախագիծը հակասում է հավասար և ավելի բարձր իրավաբանական ուժ ունեցող իրավական ակտերի դրույթներին: Այսպես` 






1) նախագծով հաստատվող հավելված 2-ից և հավելված 3-ից կազմակերպչի տվյալներին ներկայացվող պահանջների մասում «Անվանումը» բառից հետո անհրաժեշտ է հանել «(ներառյալ կազմակերպական իրավական ձևը)» բառերը` հիմք ընդունելով ՀՀ քաղաքացիական օրենսգրքի 58-րդ հոդվածի 1-ին մասի պահանջները,

2) նախագծով հաստատվող հավելված 2-ում և հավելված 3-ում կազմակերպչի տվյալներին ներկայացվող պահանջների մասում  «Գործունեության» բառից հետո անհրաժեշտ է լրացնել «իրականացման» բառը` հիմք ընդունելով «Լիցենզավորման մասին» ՀՀ օրենքի, ՀՀ կառավարության 2008 թվականի հունվարի 31-ի N 73-Ն և   ՀՀ կառավարության 2009 թվականի մարտի 5-ի N 287-Ն որոշումների պահանջները: 
3. Նախագծում իրավական այլ ակտերի նորմերի անհարկի կրկնություններ առկա չեն:



4. Նախագծում  առկա են խմբագրման և հստակեցման կարիք ունեցող դրույթներ: Այսպես`  նախագծով հաստատվող  կարգի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «կարգը» բառը` «հետ կապված հարաբերությունները» բառերով` հիմք ընդունելով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի կարգավորումները:





5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
 
6. Օրենսդրական տեխնիկայի կանոնները մասամբ  պահպանված չեն: Այպես` նախագծով հաստատվող հավելված 2-ից անհրաժեշտ է հանել ծանոթագրությունը` հիմք ընդունելով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները:
 7. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ և 6-րդ կետերին:


	Ընդունվել է: Նախագիծը համապատասխանեցվել է  եզրակացության 2-րդ, 4-րդ և 6-րդ կետերին:



